
იდენტიფიცირების პირობები 

შეთანხმება პერსონალური მონაცემების დამუშავებაზე 

 

თქვენ საშუალება გაქვთ გაიაროთ იდენტიფიცირების პროცედურა ქვემოთ მოცემული წესების შესაბამისად. 

I. იდენტიფიცირების გავლის შემდგომ საშუალება გექნებათ დისტანციურად განახორციელოთ  სხვადასხვა 

ქმედებები (სერვისის აქტივაცია, დეაქტივაცია, სხვადასხვა სახის ინფორმაციის მიღება, ხელშეკრულების 

პირობებზე დათანხმება და ა.შ.) შპს „მაგთიკომის“ (შემდგომში - ოპერატორი) მიერ შეთავაზებული 

მომსახურებების ფარგლებში. 

 

II. ოპერატორი თქვენი იდენტიფიცირების მიზნით, მოახდენს თქვენი პერსონალური მონაცემების, რაც, მათ 

შორის, გულისხმობს: ვინაობის (სახელი და გვარი), პირადი ნომრის, მისამართის, პირადობის დამადასტურებელი 

მოწმობაზე ვიზუალურად დატანილი მონაცემების, მასზე აღბეჭდილი ფოტოსურათის და ვიზუალური 

გამოსახულების (მათ შორის მოძრავი-ვიდეო გამოსახულების) და სხვა მასთან დაკავშირებული ინფორმაციის 

დამუშავებას. ამ პირობებზე დათანხმებით თქვენ აცხადებთ თანხმობას, რათა პერსონალური მონაცემები 

დამუშავდეს ოპერატორის მიერ, ისევე როგორც გადამოწმდეს შესაბამის კომპეტენტურ სახელმწიფო 

ორგანოს/პირის მონაცემთა ბაზაში. ამასთან, თქვენ ეთანხმებით, რომ ელექტრონული ხელმოწერის 

განსახორციელებლად ან იდენტიფიცირებისათვის გამოყენებული სისტემების ფუნქციონირებისათვის, მათ შორის, 

ელექტრონული ხელმოწერის ავთენტურობის ან უტყუარობის და იდენტიფიცირების სისწორის დასადგენად, 

ოპერატორი უფლებამოსილია თავად ან/და მესამე პირის მეშვეობით განახორციელოს თქვენი პერსონალური 

მონაცემების დამუშავება, რაც ასევე გულისხმობს თქვენს თანხმობას მისი ბიომეტრიული მონაცემების (მათ შორის, 

ხელმოწერის) დამუშავებაზე. თქვენ უფლება გაქვთ გამოიხმოთ პერსონალური მონაცემების დამუშავებაზე 

გაცემული თანხმობა ნებისმიერ დროს, თუმცა ამან შეიძლება გამოიწვიოს მომსახურების ან/და ხელშეკრულების 

შეწყვეტა ან/და პორტალის ანგარიში გაუქმება. თქვენს მიერ მოწოდებული პერსონალური მონაცემები ოპერატორის 

მიერ დამუშავდება თქვენსა და ოპერატორს მოქმედი სააბონენტო ხელშეკრულების, ამ პირობები და ოპერატორის 

კონფიდენციალურობის პოლიტიკის შესაბამისად. თუ თქვენ არ ხართ ოპერატორის აბონენტი - ამ პირობების და 

კონფიდენციალურობის პოლიტიკის შესაბამისად (იხ. მბული). 

 

III. იდენტიფიცირების პროცედურის გავლა დასაშვებია მხოლოდ 18 წლის ასაკიდან. თუ თქვენი ასაკი არის 

18 წელზე ნაკლები, თქვენ არ შეგიძლიათ გაიაროთ იდენტიფიცირების პროცედურა და მიაწოდოთ ოპერატორს 

რაიმე სახის პერსონალური ინფორმაცია.  

 

IV. წინამდებარე პირობებზე დათანხმებით (შესაბამის ღილაკზე „გავეცანი და ვეთანხმები“ დაჭერით) თქვენ 

ადასტურებთ, რომ წარმოადგენთ ქმედუნარიან პირს და გაქვთ სრული უფლებამოსილება, უფლებაუნარიანობა 

და კომპეტენცია დაეთანხმოთ წინამდებარე პირობებს, ქვემოთ მოცემულ ვალდებულებებს, განცხადებებს, 

გარანტიებს, ასევე სრულად დაიცვათ და შესაბამისობაში იყოთ მოცემულ პირობებთან და მათგან გამომდინარე 

მოთხოვნებთან. 

 

V. გთხოვთ, პირობებზე დათანხმებამდე და იდენტიფიცირების პროცედურის დაწყებამდე, ყურადღებით 

წაიკითხოთ და გაეცნოთ წინამდებარე პირობებს. ეს პირობები წარმოადგენს თქვენსა და ოპერატორს შორის 

დასადებ გარიგებას. იმ შემთხვევაში, თუ არ ეთანხმებით წინამდებარე პირობების რომელიმე დანაწესს, არ 

დააჭიროთ ქვემოთ მოცემულ ღილაკს „გავეცანი და ვეთანხმები“. 

VI. ტერმინი “თქვენ” (მოცემული სიტყვის ყველა შესაძლო ვარიაციით) აღგნიშნავთ თქვენ – ფიზიკურ, 

სრულწლოვან, ქმედუნარიან პირს. 

 

VII. იდენტიფიცირების პროცედურის დაწყებამდე თქვენ ადასტურებთ და იძლევით გარანტიას, რომ: 

 პირადად თქვენ ახორციელებთ შესაბამის ველში თქვენი პერსონალური მონაცემების შევსებას; 

 პირადობის დამადასტურებელი დოკუმენტი, რომელსაც აწვდით ოპერატორს არის გაცემული თქვენს 

სახელზე და მოწოდებულ იქნება პირადად თქვენს მიერ; 

 ოპერატორის მიერ მოთხოვნილი ნებისმიერი სხვა დოკუმენტი/სურათი და ა.შ. გეკუთვნით თქვენ და 

მოწოდებულ იქნება პირადად თქვენს მიერ; 

 პინ კოდისათვის საჭირო ციფრების კომბინაცია შერჩეულ და შეტანილ იქნება თქვენს მიერ; 

 თქვენს მიერ შესაბამის ველში მითითებული პერსონალური მონაცემები არის ზუსტი; 

 თქვენს მიერ მოწოდებული პირადობის დამადასტურებელი თუ სხვა სახის დოკუმენტი არის ნამდვილი 

და მოქმედი; 

 გაცნობიერებული გაქვთ რომ არაზუსტი, არასწორი, ყალბი ინფორმაციის/დოკუმენტის 

ოპერატორისთვის მიწოდების ან ზემოაღნიშნული რომელიმე გარანტიის დარღვევის შემთხვევაში, 

შესაძლოა დაგეკისროთ სამოქალაქო ან/და ადმინისტრაციული ან/და სისხლისსამართლებრივი 

პასუხისმგებლობა. 

 

VIII. იდენტიფიცირების პროცედურა: 

1. შესაბამის ველში უნდა უნდა მიუთითოთ მოთხოვნილი ინფორმაცია; 

2. აირჩიოთ პინ კოდი (6 ციფრისაგან); 

3. უნდა განახორციელოთ ოპერატორის მიერ მოთხოვნილი ქმედება (დოკუმენტის ან ფოტოსურათის 

ატვირთვა/ვიდეოზარი, მოძრავი ვიდეო გამოსახულებით იდენტიფიცირება და ა. შ.); 

4. ყველა ველის შევსების და მოთხოვნილი ინფორმაციის/დოკუმენტაციის მიწოდების შემდგომ უნდა 

დაელოდოთ ოპერატორის დადასტურებას; 

 

IX. გაითვალისწინეთ, რომ თქვენს მიერ მოწოდებული ფოტოსურათები/დოკუმენტები უნდა იყოს 

ვიზუალურად გარჩევადი. 

 

X. ოპერატორის დადასტურების მიღების შემდგომ იდენტიფიცირების პროცედურა დასრულებულია და 

მიიღებთ შეტყობინებას პორტალზე. 

 

XI. თუ იდენტიფიცირება ვერ განხორციელდება, მიიღებთ შეტყობინებას პორტალზე, უარის თქმის 

მიზეზების მითითებით. 

 

XII. იდენტიფიცირების დასრულების შემდეგ, კონკრეტული ქმედებების განხორციელებისას საჭირო იქნება 

პინ კოდით დადასტურება, შესაბამისად თქვენ უნდა გამოიჩინოთ მაქსიმალური ყურადღება და სიფრთხილე პინ 

კოდის დაცულობისათვის და უსაფრთხოებისათვის. პინ კოდით განხორციელდება თქვენი იდენტიფიცირება და 

ჩაითვლება, რომ მისი გამოყენებით განხორციელებული ნებისმიერი ქმედება (სერვისის ჩართვა, გამორთვა, 

შეცვლა, ინფორმაციის გამოთხოვა, ხელშეკრულების პირობებზე დათანხმება და ა. შ.) ხორციელდება თქვენი 

სურვილით და მისგან გამომდინარე შედეგებზე სრული პასუხისმგებლობა გეკისრებათ თქვენ. დამატებით, თქვენ 

შესაძლებლობა გაქვთ თქვენი ტერმინალის მეშვეობით დააყენოთ ის დაცვის საშუალებები, რასაც თქვენი 

ტერმინალის ფუნქციონალური შესაძლებლობები იძლევა (ტერმინალის პაროლი, თითის ანაბეჭდი სხვა). 

XIII. თქვენი ვარაუდით პინ კოდის შესაძლო არასანქცირებული გამოყენების შემთხვევაში დროულად უნდა 

მოახდინოთ რეაგირება და შეატყობინოთ ამის შესახებ ოპერატორს. თუ პინ კოდის სამჯერ არასწორად 

მითითების შემთხვევაში, თქვენი გვერდი დაიბლოკება 24 საათის განმავლობაში. პინ კოდის დაკარგვის ან 

ოპერატორისთვის თქვენი პორტალის ანგარიშის არასანქცირებული სარგებლობის თაობაზე შეტყობინების 

შემთხვევაში, თავიდან უნდა გაიაროთ იდენტიფიცირების პროცედურა. 

 

XIV. ოპერატორი უფლებამოსილია ნებისმიერი დროს შეცვალოს იდენტიფიცირების პროცედურა, მისი 

პირობები (შეამციროს დაამატოს შესავსები ველები, შეცვალოს მეთოდი და ა.შ.) და შეტყობინების საფუძველზე 

მოითხოვოს ახალ პირობებზე დათანხმება ან იდენტიფიცირების პროცედურის ხელახლა განხორციელება. ასეთ 

შემთხვევაში თქვენ უნდა დაეთანხმოთ/ხელახლა გაიაროთ იდენტიფიცირების პროცედურა. თუ თქვენ არ 

დაეთანხმებით პირობების ცვლილებას/არ გაივლის ხელახლა იდენტიფიცირების პროცედურას, ოპერატორი 

უფლებამოსილია შეგიზღუდოთ წვდომა იმ სერვისებზე, რომლის განხორციელების შესაძლებლობა (ასეთი 

სერვისები დგინდება ოპერატორის მიერ) აქვთ იდენტიფიცირებულ მომხმარებლებს. 

 

XV. თუ თქვენ ყურადღებით გაეცანით ზემოაღნიშნულ პირობებს, ეთანხმებით მის ყველა პირობას და გსურთ 

გაიაროთ იდენტიფიცირების პროცედურა, დააჭირეთ ღილაკს „გავეცანი და ვეთანხმებით“ და მიჰყევით 

პროცედურას. გაითვალისწინეთ, რომ თვენი თანხმობა პირობებზე უთანაბრდება პირად/ფიზიკურ ხელმოწერას 

და აქვს იგივე იურიდიული ძალა. 

 

XVI. იმ შემთხვევაში, თუ ოპერატორისათვის ცნობილი გახდება თქვენს მიერ გაცემული გარანტიების შესაძლო 

დარღვევა, ოპერატორი იტოვებს უფლებას, ნებისმიერ დროს, მოახდინოს თქვენი გვერდის ბლოკირება და 

იდენტიფიცირების ანულირება. 

 

XVII. თქვენ შეგიძლიათ იდენტიფიცირების დასრულებამდე ნებისმიერ მომენტში შეწყვიტოთ პროცედურის 

გავლა. ასეთი ქმედება ჩაითვლება უარად იდენტიფიცირების გავლაზე და თუ თქვენ ხართ ოპერატორის 

აბონენტი ან არ არსებობს თქვენსა და ოპერატორს შორის სხვა გარიგება პერსონალური მონაცემების 

დამუშავებაზე, თქვენს მიერ მოწოდებული პერსონალური ინფორმაცია განადგურდება 5 დღის ვადაში. 


